Na osnovu tačke V stav 6. Odluke o utvrđivanju programa, uslova, kriterija i postupka za raspodjelu sredstava Budžeta Tuzlanskog kantona za 2011.godinu, sa pozicije 21010006 - Podrška razvoju kantona 02/1-14-9723/11 od 19.05.2011.godine, Ministarstvo razvoja i poduzetništva Tuzlanskog kantona, donosi
PRAVILNIK

o utvrđivanju uslova, kriterija, mjerila i postupka za dodjelu nepovratnih sredstava za
podsticaj razvoja tradicionalnih i starih obrta u Tuzlanskom kantonu
Član 1.

(predmet pravilnika)

Ovim pravilnikom se utvrđuju uslovi, kriteriji, mjerila i postupak za dodjelu nepovratnih sredstava za podsticaj razvoja tradicionalnih i starih obrta u Tuzlanskom kantonu (u daljem tekstu: Kanton).

Član 2.

(kada se ne mogu dodijeliti sredstva)

Nepovratna podsticajna sredstva ne mogu ostvariti obrtnici:

a) koji su registrovani u oblasti trgovine, turizma, ugostiteljstva, prevoza stvari, roba i putnika,

b) koji su u ranijem periodu dobili finansijska sredstva od Ministarstva razvoja i poduzetništva (u daljem tekstu: Ministarstvo), a utrošak istih nisu opravdali ili su ih nenamjenski potrošili.
Član 3.

(pravo na dodjelu sredstava)
Pravo na dodjelu sredstava imaju:

a) sva fizička lica koja se bave proizvodnim i uslužnim djelatnostima registrovanim za obavljanje tradicionalnih i starih obrta, izuzev lica koja su izuzeta u smislu člana 2. ovog Pravilnika.

b) fizička lica - obrtnici (u daljem tekstu: korisnici), koji u roku i na propisanom obrascu podnesu zahtjev Ministarstvu,

c) korisnici, koji dostave opće i obavezne priloge propisane ovim Pravilnikom, odnosno, javnim oglasom.

Član 4.

(namjena utroška nepovratnih sredstava)
Nepovratna sredstva se mogu koristiti za slijedeće namjene:
a) kupovina, doprema, montaža i puštanje u rad nabavljene opreme,

b) kupovina, adaptacija, dogradnja i izgradnja poslovnog prostora,

c) kupovina repromaterijala (može se utrošiti max 30% od dobijenih sredstava).

Odobrena sredstva se ne mogu utrošiti za pokriće troškova tekućih i komunalnih usluga (telefon, struja, voda, i sl.), osobnih dohodaka (plaća, doprinos, službeni put i sl).

Svako korištenje odobrenih sredstva suprotno namjenama utvrđenim stavom 1. ovog člana smatra se nenamjenskim.

Član 5.

(kriteriji za odabir korisnika)
Kriteriji za dodjelu nepovratnih sredstava su: kvalitet projekta/programa, mogućnost samozapošljavanja ili zapošljavanje, rijetkost zanimanja, stepen samofinansiranja, čuvanje kulturnog i povijesnog naslijeđa, starost obrta – obiteljska tradicija, očekivani efekti, oblik vođenja djelatnosti i zapošljavanje lica iz ranjive kategorije koji se vrednuju na sljedeći način:
1. Kvalitet projekta/programa sa aspekta originalnosti:
a) na Kantonu ne postoji takva registrovana djelatnost
5 bodova

b) na Kantonu takvih registrovana djelatnosti ima manje od 20
3 boda

c) na Kantonu takvih registrovana djelatnosti ima 20 i više 
1 bod

2. Povećanje zaposlenosti:

             Svaki novozaposleni nosi .................10 bodova
3.  Rijetkost zanimanja:

Zanimanje iz Uredbe o zaštiti tradicionalnih i starih obrta su u priloženoj tabeli poredana u grupe a,b,c,i d u zavisnosti od rijetkosti.
Zanimanja nose slijedeće bodove:
a) Grupa „a"....................5 bodova

b) Grupa „b"
4 boda

c) Grupa „c"
3 boda

d) Grupa „d"
1 bod
Klasifikaciona tabela rijetkosti zanimanja

	Grupa a 
	Grupa b
	Grupa c
	Grupa  d

	Bozađija
	Proizvođač

džema i jabučnog

sirčeta
	Krojać- terzija
	

	Licitar (medeni

kolači)
	Mlinar -

vodeničar
	Krznar
	Stolar - modelar

	Vunovlaćar
	Tašnar
	Obućar
	Knjigovezac

	Tkalac
	Remenar
	Drvotokar
	Kaligraf

	Bojađija
	
	Drvorezbar
	Staklopuhač

	Jorganđija
	
	Stolar - restaurater
	Obrađivač optičkog

stakla

	Ćilimar
	
	Tesar ručne obrade
	Staklobrusač

	Užar
	Ciglar - ćerpičar
	Korpar
	Keramički modelar

	Gajtanđija
	Četkar
	Pletar
	Dekorater keramike

	Pletač mreža
	Vlasuljar
	Kazandžija
	Kamenoklesar

	Kitničar
	Svijećar
	Kotlar
	Ljevač - modelar

	Pletač - vezilja
	Bunardžija
	Umjetnički kovač
	Metalostrugač -

Modelar


	Krojač narodne

nošnje - abadžija
	Fijakerist
	Puškar
	Metaloglodač -

modelar

	Klobučar
	Dimnjačar
	Proizvođač ortopedskih

pomagala
	Limar

	Papuđija
	
	Zlatar
	Lančar

	Kožar
	
	Graditelj muzičkih

instrumenata
	Bravar - modelar

	Sedlar
	
	Prolzvodač dugmadi
	Proizvođač čamaca

	Sarač
	
	Časovničar
	Tapetar - dekorater

	Mulabdžija
	
	Sahadžija
	Drvopreradivač -tapetar

	Bačvar
	
	
	Orguljar

	Samardžija
	
	
	Lutkar

	Lončar
	
	
	

	Grnčar
	
	
	Pečatorezac - graver

	Potkivač
	
	
	Zidar

	Kalajdžija
	
	
	Staklorezac

	Oštrač
	
	
	Podešavač muzičkih

instrumenata

	Proizvođač sječiva
	
	
	Precizni mehaničar

	Bičakdžija
	
	
	Restaurater

	Kujundžija
	
	
	Berberin

	Kolar
	
	
	

	Filigranist
	
	
	

	Metlar
	
	
	

	Kišobrandžija
	
	
	

	Čibučar
	
	
	

	Sitar
	
	
	


4. Stepen samofinansiranja u odnosu na ukupna ulaganja:

a. vlastita ulaganja do 20 % od ukupne investici...............................................1 bod

b. vlastita ulaganja od 21 - 30 % od ukupne investicije.....................................2 boda

c. vlastita ulaganja od 31 - 40 % od ukupne investicije......................................3 boda

d. vlastita ulaganja od 41 - 50 % od ukupne investicije...............................4 bodova
e. vlastita ulaganja preko 50% od ukupne investicije
..........5 bodova
5. Čuvanje kulturnog i povijesnog naslijeđa:
a) Djelatnost autohtona za područje.................................................5 bodova

b) Djelatnost od značajnog uticaja na kulturno i ostalo naslijeđe .........3 boda

c) Djelatnost ima elemenata uticaja na kulturno i povijesno naslijeđe...1 bod
6. Starost obrta/obiteljska tradicija:
a) novoregistrovani obrt
1 bod

b) obrt u radu do 10 godina
.2 boda

c) obrt u radu do 20 godina
.3 boda

d) obrt u više generacija
.5 bodova

7. Očekivani efekti u smislu povećanja obima prodaje/usluga u odnosu na stanje prije investicionog ulaganja: 
a) povećanje prihoda do 10%
1 bod

b) povećanje prihoda od 10 - 20%......................................3 boda

c) povećanje prihoda iznad 20%........................................ 5 bodova

8. Oblika vođenja djelatnosti:

a) osnovna
  5 bodova
b) dodatna
  3 boda 
c) dopunska
1 bod

9. Za svakog  zaposlenog iz ranjive kategorije...............................5 bodova
Član 6.

(kriteriji za dodjelu sredstava)
Komisija će na osnovu kriterija za odabir korisnika izbodovati prispjele prijave koje ispunjavaju uslove iz Javnog poziva i sačiniti rang listu. 

Sredstva će se dodjeljivati po formiranoj rang listi u iznosu traženom  u prijavi  maksimalno do iznosa utvrđenog u ovom Pravilniku, do raspodjele ukupnih sredstava predviđenih za ove namjene. 
Ukoliko se pri raspodjeli sredstava dogodi da rangirani ne može dobiti traženi iznos sredstava, biće tražena njegova pisana saglasnost da prihvata manji iznos, a ako to ne prihvata isti postupak će se ponoviti sa slijedećim kandidatima sa liste.
U slučaju jednakog broja bodova prednost ima kandidat koji je dobio više bodova po slijedećim kriterijima za odabir korisnika:

· Kvalitet projekta/programa sa aspekta originalnosti
· Stepen samofinansiranja u odnosu na ukupna ulaganja
· Za svakog  zaposlenog iz ranjive kategorije

U slučaju da i nakon provedene procedure iz predhodnog stava  budu imali isti broj bodova, konačnu odluku donosi Komisija.

Član 7.

(maksimalni iznos sredstava)

Podnosilac prijave ima pravo na dodjelu sredstva samo po osnovu jedne uredno kompletirane prijave, odnosno jednog projekta/programa.

Maksimalni iznos sredstava po korisniku može iznositi najviše 5.000,00 KM (slovima: pethiljada KM).

Član 8.

(postupak dodjele sredstava)

Sredstva se dodjeljuju  na osnovu javnog oglasa kojeg raspisuje Ministarstvo. 
Javni oglas se objavljuje u jednom dnevnom listu koji je izabran u postupku javnih nabavki za vršenje usluga oglašavanja u dnevnim novinama  i web stranici Vlade Kantona. 
Uz popunjen prijavni obrazac, koji čini sastavni dio ovog pravilnika i koji se može dobiti u Ministarstvu ili putem web stranice Vlade Kantona: www.vladatk.kim.ba, potrebno je dostaviti slijedeću dokumentaciju:

1) Opće podatke o ponuđaču: naziv, tel/fax, e-mail, osoba za kontakt, pravni status, vrsta djelatnosti, broj zaposlenih, troškovi investicija, ukupna ulaganja sa tačno naznačenim pozicijama (u šta se sve ulaže novac), iznos sredstava koja se traže od Ministarstva i iznos vlastitih ulaganja.
2) Obavezne priloge:

a) rješenje nadležnog organa o odobrenju za obavljanje djelatnosti obrtnika,

b) uvjerenje o broju uposlenih izdato od PIO/MIO ne starije od 90 dana (za obrte u osnovno  i dodatnoj djelatnosti, odnosno ovjerena izjava o samostalnom radu za obrte u dopunskoj djelatnosti.
c) potpisanu i ovjerenu izjavu: o uredno izmirenim porezima, o uredno izmirenim doprinosima za zdravstveno i socijalno osiguranje (za obrte u osnovnoj, dodatnoj i dopunskoj djelatnosti), da odgovorno lice nije u posljednjih 5 godina osuđivano u sudskom postupku za kršenje zakona u smislu poslovnog ponašanja,
d) potpisana i ovjerena izjava o namjeri namjenskog korištenja sredstava,

e) kopija lične karte.

Podnosilac prijave kome budu odobrena sredstva dužan je, u roku od 10 dana od dana zahtijevanja, dostaviti potvrde ne starije od tri mjeseca, koje potvrđuju navode izjave iz stava 3. alineja 5. Ukoliko potvrde ne budu dokazivale tačnost navoda iz izjava, podnosilac se briše sa liste odobrenih i slijedeći koji je na listi po broju bodova  ima pravo na dodjelu sredstava.

Član 9.
(dostavljanje prijava)
Dokumenti iz člana 7. ovog pravilnika, moraju biti dostavljeni u originalu ili ovjerenoj fotokopiji,  osim lične karte, i ne stariji od tri mjeseca.

Zapečaćene koverte sa prijavnim obrascem i prilozima šalju se preporučeno i1i osobno dostavljaju na centralni protokol Ureda za zajedničke poslove kantonalnih organa na adresu: Ministarstvo razvoja i poduzetništva Tuzlanskog kantona, Slatina broj 2, 75000 Tuzla: sa naznakom: "NE OTVARATI" - prijava po javnom oglasu: " Poticaj, razvoja tradicionalnih i starih obrta".

Rok za dostavu prijave je 30 dana od dana objavljivanja javnog oglasa u dnevnim novinama ili drugi rok utvrđen javnim oglasom.

Nepotpune i neblagovremene prijave neće se uzeti u razmatranje.

Neće se uzeti u razmatranje prijave korisnika koji nisu opravdali namjenski utrošak ranije dodijeljenih sredstava.
Član 10.

(razmatranje prijave i odlučivanje)

Postupak razmatranja prijava vrši stručna komisija koju imenuje ministar razvoja i poduzetništva.
Komisija razmatra prispjele prijave u pogledu ispunjavanja uslova, vrši vrednovanje prijava prema kriterijima iz ovog pravilnika i predlaže raspodjelu sredstava po korisnicima. U svom radu Komisija može, po potrebi, a radi što objektivnijeg vrednovanja pojedinih prijava zatražiti konsultacije eksperata iz datih oblasti, kao i dodatno pojašnjenje od strane prijavljenog. Komisija u svom radu može, po potrebi, izvršiti provjeru prispjelih prijava posredno ili na licu mjesta.
Odluku o dodjeli sredstava korisnicima donosi Ministarstvo.

Sa odabranim korisnicima Ministarstvo potpisuje pojedinačne ugovore, nakon čega im se doznačavaju sredstva na transakcijski račun.

Član 11.

(troškovi projekta/ programa)

U postupku javnog oglasa Ministarstvo ne snosi nikakve troškove učesnicima javnog oglasa, te zadržava pravo da projekt/program prihvati u cijelosti, djelomično ili ga u potpunosti odbije ili poništi javni oglas.

Prispjela dokumentacija o programima/projektima neće se vraćati.
Član 12.
(izvještavanje o utrošku sredstava)

Korisnici sredstava su dužni u roku od tri (3) mjeseca od dana dobijanja sredstava podnijeti izvještaj o utrošku sredstava, sa odgovarajućom dokumentacijom.

U slučaju nenamjenskog utroška sredstava, Ministarstvo će pokrenuti postupak za vraćanje istih.
Član 13.
(stavljanje van snage prethodnog pravilnika)

Stupanjem na snagu ovog Pravilnika, stavlja se van snage Pravilnik broj: 14-1-05-16467/11 od 18.08. 2011.godine i Pravilnik broj: 14/1-05-16467-1/11 od 23.08.2011. godine 
Član 14.
(stupanje na snagu)

Ovaj Pravilnik stupa na snagu danom donošenja.
   BOSNA I HERCEGOVINA                                                       M I N I S T R I C A

Federacija Bosne i Hercegovine
         Tuzlanski kanton                                                                                   Dijana Bilanović
Ministarstvo razvoja i poduzetništva

Broj: 14-1-_______________/11

Tuzla, __________________/11






Pravilnik tradicionalni i stari obrti LOT 1

Strana 6 od 7                                                                                                                                  

